
Har President,

Sou wéi den Artikel 83 vun eisem Chambersreglement et virgesiit, bieden ech lech,
dés parlamentaresch Fro un de Minister fir Bildung weiderzeleeden.

Warend den zwou leschte Schoulrentréeé waren d'Schoulbicher fir d'Schiler gratis. All
Buch, dat obligatoresch um Programm steet, war kaschtefrai a just déi Bicher, déi op der
Léscht vun de fakultative Bicher stoungen oder guer net offiziell virgesi sinn, hu misste
bezuelt ginn. Dés weidere kruten d'Schler fir all Buch, dat si gebraucht kaf hunn, e Bong
am Waert vu 50% vum gespuerte Buchprais.

Anscheinend gouf et bei der leschter Rentrée awer e Problem mat engem Buch, dat vu
villen Engleschproffen als Grondlag genotzt gétt, an trotzdeem just op der Léscht vun de
fakultative Bicher stoung.

An deem Zesummenhang wéilt ech dem Minister dés Froe stellen:

1. Ass et richteg, dass den "Headway Advanced", e Buch fir den Engleschcours, dést
Joer iertemlecherweis op der Léscht vun de fakultative Bicher stoung, esou dass
d'Schiler, bzw. hier Eltere fir dést Buch hu misse bezuelen, obwuel et eigentlech zu
den obligatoresche Bicher héatt misste gehéieren?

Falls jo: Envisagéiert de Ministére de Betraffenen d'Késchten am Nachhinein ze
rembourséieren?

2. Gétt no all Rentrée eng Evaluatioun vun de verkafene Bicher gemaach?
Ginn d'Léschte vun de kaschtefraie Bicher ugepasst, falls ee fakultatiivt e Buch puer
Joer noeneen héich Verkafszuelen opweist?

3. Gétt et well en éischte Bilan doriwwer, wéi vill Persoune bis elo vun der Offer u
second-hand Bicher gebrauch gemaach hunn an dofir en Akafsbong kruten?

4. Ass de Minister der Meenung, dass d'Schoule, virum Hannergrond vun enger
intensivéierter Ressourcéschounung, selwer e Stock u Schoulbicher kéinten hunn,
déi se de Schiiler warend dem Schouljoer gratis zur Verfigung géife stellen an déi
nom Ofschloss vun enger Klass dann un déi nachst kéint weidergereecht ginn?

Mat déiwem Respekt,

o

CLEMENT Sven
Député

LE GOUVERNEMENT
DU GRAND-DUCHE DE LUXEMBOURG Luxembourg, le 10 décembre 2019

Monsieur le Président de la Chambre des
Députés

19, rue du Marché-aux-Herbes
L-1728 Luxembourg

Réponse de Monsieur le Ministre de I'Education nationale, de ’Enfance et de la Jeunesse 3 la question
parlementaire n° 1429 de Monsieur le Député Sven Clement

Ad1)

Den “Headway Advanced” ass net op der Léscht vun de fakultative Bicher, mee vun den obligatoresche
Bicher, déi awer vun der Schoul mussen ausgewielt ginn. D’Schoulen hunn hei missen e Choix t&scht
verschiddene Bicher maachen. Wann dést Buch net zu den obligatoresche Bicher gehéiert huet, dann well
déi betreffend Schoul dat esou entscheet huet.

Ad 2)

D’Entwécklung vum Gratisschoulbuchprogramm gétt am Laf vun der Rentrée an doriwwer eraus
evaluéiert a statistesch analyséiert. Op Basis vun den Erkenntnesser ginn d’App an de Contenu am Laf
vum Schouljoer successiv un d’Bedierfnesser vun de Schiiler ugepasst, fir d’Offer vun den obligatoresche
Schoulbicher méiglechst optimal k&nnen ze gestalten. D’Programmkommissiounen am Enseignement
secondaire hunn d’Missioun, de Choix vun den obligatoresche Schoulbicher all Schouljoer nei ze
definéieren.

Ad 3)

Um Stéchdatum vum 7. November 2019 sinn am Kader vum Gratisschoulbuchprogramm insgesamt
14.190 Akafsbongen mat engem Waert vu 616.786,72 £ erstallt ginn. Dovu goufe 6.189 Bongen an engem
Gesamtwaert vun 134.995,54 € bei de Libraires-partenaires ageléist.

Ad 4)

Virum Aféieren vun der Gratuitéit gouf zesummen mam Collége des directeurs dése Modell analyséiert,
gouf awer net zeréckbehal, dat wéinst dem administrativen Opwand a well net assuréiert konnt ginn datt
d’Bicher méi effizient genotzt kéinte ginn.

Claude Meisch

